
 
 
 
 
 

Kemisli çagalar sungat arkaly  
ukyplaryny görkezip, printer «gazandylar» 

“Halkara wizityorlar” maksatnamasynyň uçurymy 
Walentina Hairowa bu maksatnama gatnaşyp, 
Amerikada ýörite (kemisli çagalara) bilim bermek 
boýunça geçirilen okuwyň dowamynda alan 
bilimlerini uçurymlara beliýän grant goldawy bilen 
birleşdirip, kemisli çagalar üçin “Kemisliler üçin  
 

 
Ilçihananyň işgärleri Aşgabadyň ýardam beriji 
mekdebine printer sowgat berýärler.   

sungat” taslamasynyň nobatdaky, üçünji tapgyryny 
gurady. “Kemisliler üçin sungat” çagalar üçin içgi 
duýgularyny sungat arkaly beýan etmäge 
mümkinçilik döretmek bilen olary origami, akwarel 
bilen surat çekmek we gury ýapraklardan şekil 
ýasamak sungaty bilen içgin tanyşdyrdy. 

 

Ilçihananyň Jemgyýetçilik gatnaşyklary bölümi 
Aşgabadyň yardam beriji mekdebiniň okuwçylarynyň 
çeken suratlaryndan 12 sanysyny 2004-nji ýylyň 
kalendarynda ulanmak üçin saýlap aldy. Bu 
kalendarlar dekabr aýynyň 7-sinde geçirilen 
çagalaryň gyş festiwalynda we şol aýda geçirilen 
beýleki çärelerde satyldy. Satyşlardan gelen girdeji 
bu kalendar üçin surat eserlerini hödürlän çagalara 
sarp ediler. 

Dekabryň 3-de, halkara kemisliler güni bellenende, 
ilçihananyň medeniýet bölüminiň işgäri Natali Aşton 
we uçurymlar utgaşdyryjysy Dinara Mätkerimowa şol 
okuwçylary hormat haty bilen sylaglap, bir ýerli 
kompýuter dükanynyň bu güne goşandy bolan lazer 
printerini baýrak berdiler. Kalendar satyn almak bara-
a köpräk bilmek isleseňiz, 35-00-45 nomerli telefon 
arkaly Dinara Mätkerimowa ýüz tutup bilersiňiz. 

 
Wermont ştatynyň gazeti alyş-çalyş maksatnamasynyň Türkmenistanly 

okuwçysynyň Roždestwo baýramyny birinji gezek belleýşini beýan edýär 
 

ABŞ-yň Wermont ştatynda neşir edilýän 
“Burlington Free Press” gazetinde alyş-çalyş 
maksatnamasy boýunça bu ştatyň Esseks 
şäherinde bilim alýan türkmen gyzy Jahan 
Memmeýewanyň öýünde ýaşaýan maşgalasy bilen 
ilkinji gezek Roždestwo baýramyny belleýşi beýan 
edilipdir. “Alyş-çalyş maksatnamasynyň okuwçysy 
ilkinji gezek Amerikada Roždestwo belleýär” diýen 
sözbaşyly bu makala Jahanyň Roždestwo günleri 
höküm süren birek-birege hormata we alada haýran 
galyşyny we onuň käbir amerikan baýramçylyk 
däplerini Türkmenistana getirmek niýetini beýan 
edýär. 

“Bu däp maňa ýaraýar. Sen ene-ataňy 
söýýänligiňi görkezip bilýärsiň, olar hakda aladaň 
ýüze çykýar” diýip, makalany ýazan Adam 
Silwerman indiki baýramçylykda ene-atasyna 
sowgat bermegi niýet edýän Jahanyň sözlerini 
getirýär. Onuň Amerikada adaty zat bolan bu däbi 
ilkinji görşi. Mekdep okuwçylary üçin niýetlenen alyş-
çalyş maksatnamasynyň (FLEX) okuwçysy bolan 
Jahan Esseks şäherinde Kentleriň maşgalasynda 
ýaşamak bilen orta mekdepde bilimini dowam 

Amerikada Roždestwo bellenişine gatnaşmak bilen 
Jahan öz ýurdunyň däp-dessuryny-da öý eýelerine 
we ýerli žurnaliste gürrüň berdi. “Ýylyň şu wagtynda 
öz ýurdunda bolan bolsady, Jahan Amerikalylaryň 
Roždestwo belleýşine diýseň, meňzeş bir şekilde 
Täze Ýyly bellärdi, ýöne has dünýewi görnüşde” 
diýip, Adam Siweman makalasynda ýazýar. 

Jahan, şeýle hem, oňa wagtlaýyn ene-atalyk 
edýän Martadyr Dona türkmen milli tahýasyny, 
owadan nagyşly türkmen çemçesini, gülýaka we 
ýassyk daşyny sowgat berdi. Onuň dogan 
okaşanlary Konni we Willi-de Jahandan sowgat 
paýyny aldylar. Marta Kent: “Roždestwoda Jahanyň 
öýmüzde bolmagy tutuş maşgalamyza baýramçylyk 
däplerini has gowy bilmäge we özümiziň näme üçin 
olara uýýandygymyza has gowy göz ýetirmäge 
mümkinçilik berdi” diýip aýtdy. 

“Bu – maşgala baýramy” diýip, Jahan 
Roždestwony suratlandyrmak bilen sözüni dowam 
etdirdi. “Ol sowgat bermek, dürli tagamlary 
taýýarlamak we däp-dessurlara eýermek arkaly 
hemmeleriň birek-biregi söýýändigini we birek-birek 
barada alada edýändigini duýmaga mümkinçilik 

10-njy DEKABR – HALKARA YNSAN HUKUKLARY GÜNI

ABŞ-nyň ilçisiniň Halkara ynsan hukuklar güni mynasybetli eden beýanaty 
 

10-njy dekabrda ABŞ-nyň Ilçihanasy Ilçi Treýsi Ann 
Jeýkobsonyň Halkara ynsan hukuklar güni mynasybetli 
eden beýanatyny ýaýratdy. Beýanatynda ol Birleşen 
Milletler Guramasynyň 1948-nji ýylda yglan eden Ynsan 
hukuklarynyň Ählumumy jarnamasynda beýan edilen 
ideallara ýokary baha berdi. ABŞ-nyň ilçisi “bularyň diňe 
amerikalylaryň ideallary bolman, eýsem, dünýäniň ähli 
halklary tarapyndan isleg bildirilýän ynsan ideallarydygyna” 
ynanýandygyny bildirdi. Aşakda ilçiniň eden beýanaty 
dolulygyna getirilýär. 

“Soňky 55 ýylyň dowamynda Ynsan hukuklarynyň 
Ählumumy jarnamasy dünýä halklaryna ählimiziň ýetsem 
diýip arzuw edýän azatlygymyz baradaky batyrgaý arzuwy 
bagyş etdi. Bu wajyp resminama ähli adamlaryň öz 
döwletlerinden, jemgyýetlerinden we öz-özlerinden nämä 
garaşmalydygyny aýdyň görkezdi. Bu resminamanyň iň bir 
ähmiýetli tarapy-da onuň BMG-niň hemme agzasy 
tarapyndan kabul edilmegidir. 

Biz amerikaly hökmünde Ählumumy jarnamanyň 
taýýarlanmagynda ýurdumyzyň esasy rol oýnandygyna, 
aýratynam, bu resminamanyň azatlyk ugrundaky halkara 
hereketiň barha möhüm nyşanyna öwrülýändigine buýsanç 
duýýarys. Amerikanyň Birleşen Ştatlary ynsan hukuklary 
ideýasy, ähli adamlar üçin azatlyk we deňlik arzuwy 
esasynda döredilendir. Prezident Buş ynsan mertebesiniň 
gürrüňsiz ýerine ýetirilmeli talaplarynyň ençemesini 
kesgitledi. Bu talaplar kanunyň ýokary tutulmagy, söz 
azatlygy, kanun öňünde deňlik, döwletiň häkimiýetiniň aşa 
artmazlygy, aýallara hormat we dini barlyşykdan ybaratdyr. 
Biz bu aýdylanlary diňe amerikalylaryň ideallary bolman, 

eýsem, dünýäniň ähli halklary tarapyndan isleg bildirilýän 
ynsan ideallarydygyna ynanýarys. 

Ähli gymmatbahaly zatlar ýaly, ynsan hukuklary-da 
aňsatlyk bilen gazanylmaýar. Amerikalylar demokratiýanyň 
ýeňil bolmadyk ýoldugyny, azatlygyň-da ösüşi dowamly 
işdigini biziň öz taryhymyzdan bilýärler. Hukuklar hemişe 
goraga mätäçdir. Deňlik we azatlyk hemişe berkidilmegini 
talap eder. Bu diňe döwletiň işi däldir. Biz şahslar 
hökmünde-de, halk hökmünde-de gündelik durmuşymyzda 
ynsan hukuklaryny giňeltmäge çalyşmalydyrys. Birleşen 
Ştatlaryň öňki prezidentiniň aýaly bolan, BMG-nyň Ynsan 
hukuklary boýunça Komissiýasynyň ýolbaşçysy, Ählumumy 
jarnamanyň taslamasyny taýýarlan Eleonor Ruzwelt şeýle 
diýipdi: “Ählumumy ynsan hukuklary, eýsem, nirede 
başlanýar? Öýüň töweregindäki kiçijik ýerlerde, olar şeýle 
kiçi we öýe şeýle golaý welin, dünýädäki hiç bir kartada 
görüp bolmaýar. Eýsem-de bolsa, ol nokatlaryň hersi bir 
adamyň dünýäsidir: onuň goňşy-golaňy; okaýan mekdebi 
ýa kolleji; işleýän kärhanasy, fermasy ýa edara jaýydyr. Isle 
aýal, isle erkek, her bir adamyň deň hukuk, deň 
mümkinçilik, kemsidilmesiz deň mertebe agtarýan ýerleri 
şular ýalydyr. Bu hukuklaryň şol ýerlerde manysy bolmasa, 
hiç ýerde-de uly manysy bolmaz. Bu hukuklary öýüň 
ýanynda goraýan bilelikde alnyp barylýan raýatlyk hereketi 
bolmazdan biz bu giň dünýäde ösüşe garaşyp bilmeris.”  

Birleşen Ştatlaryň halky dünýäniň ähli künjeginde ynsan 
hukuklaryna goldaw bermek üçin, Türkmenistanyň halky 
bilen el-ele berip işlejek gününe sabyrsyzlyk bilen 
garaşýar.” 

 
Ynsan hukuklaryna bagyşlanan simpozium 

 
Ilçihananyň jemgyýetçilik gatnaşyklary bölümi dekabr 

aýynyň 10-da Halkara ynsan hukuklary gününe bagyşlanan 
uçurymlar simposiumyny geçirdi. Bu simpoziuma mekdep 
okuwçylary üçin (FLEX), talyplar üçin (FSAU), alymlar üçin 
(RSEP) we ýokary okuw jaýlaryň mugallymlary üçin (JFDP) 
niýetlenen maksatnamalarynyň uçurymlaryndan başga-da 
Amerikan merkezine yzygiderli gatnaýan adamlar 
gatnaşdylar. Simpoziumy açan Ilçihananyň medeni çäreler 
bölüminiň başlygy Natali Aşton gutlag sözlerinden soň 
ABŞ-nyň Türkmenistandaky ilçisi Treýsi Ann Jeýkobsonyň 
Halkara ynsan hukuklary güni mynasybetli ýüzlenmesini 
okady. Maglumat-serişdeler merkeziniň işgäri Azat 
Myradow Power-Point programmasyny ulanmak bilen 
geçiren maglumat prezentasiýasy arkaly Internet 
ulgamynda ýerleşen halkara kanunlary we ynsan hukuklary 
boýunça çeşmeler bilen tanyşdyrdy. Grantlar boýunça 
utgaşdyryjy Kewin Din BMG-niň Ynsan hukuklary 
Deklarasiýasy barada düşündiriş geçirdi. Mundan soň 
çekişme başlandy we uçurymlar ynsana döwlet we 
jemgyýet tarapyndan berlen hukuklar bilen birlikde onuň 
elinden alyp bolmajak tebigy hukuklary barada öz pikirlerini 
beýan etdiler. Çekişmä gatnaşanlar “Howpsuzlygy üpjün 
etmek ýaly döwletiň aýrylmaz borçlary ýerine ýetirilende 
raýatlaryň ynsan hukuklary kemsidip bilermi?” diýen 
meselä ýetenlerinde, çekişmäniň dartgynlylygy ýetjek 

derejesine ýetipdi. Simpoziuma gatnaşanlaryň ählisi-de ony 
örän gyzykly we ýerli şertlerde ynsan hukuklarydyr azatlyga 
hormaty artdyrmaga gönükdiriji hasap etdiler. 
 

 
ABŞ-nyň Ilçihanasynyň grantlar boýunça utgaşdyryjysy Kewin 
Din uçurymlar simpoziumynda BMG-niň Ynsan hukuklary 
Deklarasiýasy barada çekişme alyp barýar.

ABŞ-nyň hökümetiniň adam söwdasyna garşy  
alyp barýan işleri baradaky çeşmeler tanyşdyryldy 

 
2003-nji ýylyň 5-nji dekabrynda 

Maglumat-serişdeler merkeziniň (MSM) 
işgäri Azat Myradow Halkara migrasiýa 
guramasy we Türkmenistanyň Adalat 
ministrligi tarapyndan “Aýallaryň we 
çagalaryň hukuklarynyň goralyşy: halkara 
we milli kanuny aspektler” diýen tema 
boýunça geçirilen konferensiýada 
prezentasiýa geçirdi. Bu prezentasiýada 
ABŞ-nyň Döwlet Departamentiniň we 
Halkara maglumat maksatnamasynyň 
saýtlarynda ýerleşen syýasy beýanatlary, 
makalalary, maglumat we ýyllyk 
hasabatlary we elektron žurnallary özünde 
jemleýän ynsan söwdasyna garşy göreş 
hakyndaky resmi çeşmeler bilen 
tanyşdyrdy.  

Bu konferensiýa Türkmenistanyň 
ministrliklerinden, döwlet edaralaryndan 
we okuw jaýlaryndan takmynan 70 wekil 

gatnaşyp, olar ABŞ-nyň bu ugurda hem 
ýurt içinde, hem dünýä möçberinde alyp 
barýan işlerine degişli elektron çeşmeler 
barada maglumat aldylar. Şeýle hem, 
konferensiýa gatnaşanlara rus dilinde neşir 
edilen “ABŞ-nyň hökümetiniň adam 
söwdasyna garşy göreşi” diýen žurnal we 
ynsan söwdasynyň gurbanlarynyň 
goragyna niýetlenen ABŞ-nyň 
kanunlaryndan parçalaryň nusgalary 
paýlandy.  

Azat Myradov aýallaryň we 
çagalaryň hukuklaryna 
bagyşlanan konferensiýada çykyş 
edýär. 

Dekabr aýynyň 11-de Azat Myradow hut 
şunuň ýaly prezentasiýa bilen daşary ýurtly 
we ýerli jemgyýetçilik guramalaryň we 
Türkmenistandaky daşary ýurt 
ilçihanalarynyň gatnaşmagynda Halkara 
migrasiýa guramasynyň geçiren “Ynsan 
söwdasyna garşy göreş we ejizleri, 
esasan-da, aýallardyr çagalary goramak” 
atly konferensiýasyna-da gatnaşdy. 

 
 

 
 

1-NJI DEKABR – BÜTINDÜNÝÄ AIDS-e GARŞY GÖREŞ GÜNI

AIW/AIDS-e garşy öz sözüňizi aýdyň! 
ABŞ-nyň Türkmenistandaky ilçisi Treýsi Ann Jeýkobson 

 
AIW wirusynyň bütin dünýäde seljermeýär. 
Sah
 

 

 

barha giňden ýaýramagy ähli 
kontinentlerdäki millionlarça 
adama howp salýar. Häzirki 
döwürde eýýäm 42 million adam 
bu keselden ejir çekýär. Bu kesel 
zerarly her gün 8500 aýal-erkek 
we çaga dünýäden ötýär. Bu: “Siz 
şu makalany okap çykýançaňyz, 
18-den gowrak adam ölýär” 
diýildigidir. Bu kesele garşy 
ylalaşykly hereket bolmasa, başga 
sebitler bilen birlikde Gündogar 

Ýewropadyr Merkezi Aziýada çak edilýän epidemiýa 
netijesinde 2010-njy ýyla çenli ol ýene-de 45 million adama 
ýokuşar. 

BMG-nyň, Bütindünýä Bankynyň we beýleki bilermenleriň 
aýtmagyna görä, AIW/AIDS Afrikany-da öz içine alýan 
dünýäniň beýleki ýurtlaryna garanyňda Ýewropada we 
Ýewraziýada has çalt ýaýraýar. 

 AIW/AIDS diňe bir başbermezek ynsan meselesi 
bolman, eýsem, jemgyýetçilik dokumalaryny gyrýan, has 
erkin, has gowy gelejek gurmak üçin zerur bolan juwan 
demokratiýalary elimizden alyp gidýän bir apatdyr. Bu kesel 
döwletleri ösüş üçin zerur bolan ynsan baýlygyndan 
mahrum edip, global ösüşiň düýbüne palta salyp barýar. 
Eger öňi alynmasa, AIW/AIDS tutuş ýurtlara howp salyp, 
giden sebitleriň durnuklylygyny bozup biler. Hiç bir ýurdy bu 
beladan geografik ýa syýasy, jemgyýetçilik ýa dini gurluşy 
gorap bilmez. Bütindünýä söwdasy we syýahatçylyk bizi 
birek-birek bilen aýrylmaz baglanyşdyrýar. Kesel adam 

Bu keseliň öňüni almak Birleşen Ştatlar üçin 
howpsuzlygyň öňde durýan meseleleriniň biridir. Prezid
Buş AIDS-e Garşy Gyssagly Çäreler Plany üçin 15 mill
dollar tölemek barada ABŞ-nyň hökümetine görkez
berdi. Biz AIDS, Inçekesel, yssytma ýaly kesellere ga
Bütindünýä göreş Fondunyň iň iri goldawçysy hökmü
BMG, WHO arkaly köptaraplaýyn iş alyp barýarys. 
şeýle hem, Ýewropa we Merkezi Aziýa ýurtlaryny-da
içine alýan 75-den gowrak ýurtlarda täze infeksiýala
öňüni almak bilen adamlaryň janyny halas etmek 
halklaryň bu keseliň getiren agyr ýüküniň hötdesin
gelmegine ýardam etmek ugrunda birtaraplaýyn-da iş a
barýarys. Bu göreşde Ýewropa bize goşulyşdy. 
ýurtlaryň bu ugurdaky tagallalary we Bütindünýä Fond
goşan uly goşantlary-da munuň subutnamasydyr. Eýs
de, heniz has köp iş edilmeli. Biz hemişekilerimizden 
ysnyşykly işlemeli we bu işe döwlete degişli bolma
toparlary hem hususy sektory çekmeli. Biz ç
mümkinçiliklerimizi ýerlikli we duýgudaşlykly ulanmalydy
Biz diňe bir öz kontinentimizde AIDS-e garşy alyp bar
göreşimizden ýaňa arkaýyn bolmaly däldiris. 

Ähli apatlar ýaly, AIDS adamlaryň bihabarlygyndan 
gorkusyndan öwç alýar. Hökümetdir jemgyýet
ýolbaşçylary bu apata garşy durup, halka AIW/AIDS
howpy barada düşünje berýän programma
goldanlarynda, bu keseliň gözegçilik astyna al
biljekdigini tejribe görkezdi. Häzir oňa garşy çykmak wa
gelip ýetdi, hälem bir pille, henizem halka bu hakda düşü
berilse, AIDS-iň biziň jemgyýetlerimizi, ykdysadyýetimizi
durmuşymyzy tozdurmagynyň öňi alnyp biler. 

ABŞ-TÜRKMENISTAN HYZMATDAŞLYGY

 
ABŞ bilen Türkmenistanyň arasynda adamlary Halkara  

jenaýat kazyýetine bermek baradaky Ylalaşyk baglanyşyldy 
 

2003-nji ýylyň 25-nji dekabrynda ABŞ-nyň 
Türkmenistandaky Ilçisi Treýsi Ann Jeýkobson we 
Türkmenistanyň Daşary işler ministri Reşit Meredow 
adamlary Halkara jenaýat kazyýetine bermek baradaky 
Amerikanyň Birleşen Ştatlarynyň we Türkmenistanyň 
Hökümetleriniň arasyndaky Ylalaşyga gol çekdiler. 
Ylalaşyk 1998-nji ýylda gol çekilen Rim statutynyň 98-nji 
maddasyna degişli bolup, Birleşen Ştatlaryň we 
Türkmenistanyň biri-biriniň resmilerini, işgärlerini, harby 
gullukçylaryny ýa-da beýleki raýatlaryny Halkara jenaýat 
kazyýetine ýa-da Halkara jenaýat kazyýetiniň golastyna 
tabşyrmak maksady bilen üçünji tarapa bermekden 
saklanylmagyny göz öňünde tutýar.  

Gol çekişmek dabarasyndan soňra Ilçi Treýsi Ann 
Jeýkobson metbugat üçin eden beýanatynda 
Türkmenistan bilen Birleşen Ştatlaryň arasyndaky 
baglaşylan bu ylalaşygyň wajyplygyny nygtap, 
Türkmenistanyň Hökümeti bilen hyzmatdaşlygyň başga-
da ençeme ugurlar boýunça berkejekdigine umyt bildirdi. 
ABŞ-nyň ilçisiniň belläp geçmegine görä, «bu ylalaşyga 
gol çekmek bilen, Türkmenistan Birleşen Ştatlar bilen 
şunuň ýaly ylalaşyklara gol çekişen dünýäniň beýleki 75 
ýurdunyň sanyna goşuldy». Ilçi Jeýkobson täze ýylda 
Türkmenistana we ABŞ-a parahatçylyk we gülläp ösüşlik 
arzuw edip, öz çykyşyny jemledi. 

 
 
 
 

 
 

ALYŞ-ÇALYŞ MAKSATNAMALARY

2003-nji ýyl Fulbraýt maksatnamasynyň  
Türkmenistanda işläp başlamagynyň 10 ýyllygy bellenilýär 

 
2003-nji ýylyň 3-nji dekabrynda ilçi Jeýkobson 

Fulbraýt maksatnamasynyň ähli uçurymlarynyň şanyna 
we bu maksatnamanyň Türkmenistanda işläp 
başlamagynyň 10 ýyllygy mynasybetli kabul edişlik 
gurady. Kabul edişlikde sözlän sözünde ilçi türkmen 
alymlarynyň Amerikadan bilimlerini artdyryp, tejribe 
gazanyp, täze pikirlerden ylham alyp gelensoň, öz 
jemgyýetlerini ösdürmekde oýnaýan roly barada 
giňişleýin durup geçdi. Ilçi Jeýkobson, şeýle hem: “ 
Arasynda häzirki we gelejekki döwlet ýolbaşçylary bolan 
Fulbraýt maksatnamasyna gatnaşanlar türkmen we 
amerikan halklarynyň arasynda ysnyşykly medeni 
gatnaşygy güýçlendirýärler” diýip belledi. 
Türkmenistandan Fulbraýt maksatnamasyna 
gatnaşanlaryň biri, ylymlaryň doktory Ejegyz Saparowa 
bu maksatnamanyň uçurymlarynyň ählisiniň adyndan 
amerikaly kärdeşleri bilen işleşmäge, amerikan 
durmuşyny we gymmatlyklaryny öwrenmäge, şeýle hem 
türkmeniň iň gowy däplerini amerikan halkyna 
öwretmäge mümkinçilik döredýän bu maksatnama üçin 
ABŞ-nyň hökümetine minnetdarlyk bildirdi. 

Halkara Fulbraýt maksatnamasynyň maksady ylmy we 
medeni alyş-çalyş arkaly ABŞ-nyň halky bilen beýleki 
ýurtlaryň halklary arasynda birek-birege düşünişmegi 
giňeltmekdir. Bu maksatnama alyş-çalyş 
maksatnamalarynyň ençemesini öz içine alýar. Olaryň 
dördüsi 1993-nji ýylda Türkmenistanda işe başlady. 
Türkmen akademikleriniň, ýokary okuw mekdep 
mugallymlarynyň we hünärmenleriň onlarçasy 
Türkmenistanly alymlar üçin niýetlenen Fulbraýt 
maksatnamasy boýunça ABŞ-da ylmy-derňew işlerini 
geçirdiler we leksiýalar kursuny alyp bardylar. ABŞ-ly 

alymlar  üçin niýetlenen Fulbraýt maksatnamasyna 
laýyklykda birnäçe amerikaly iňlis dili mugallymlary 
Türkmensitanyň ýokary okuw jaýlarynda leksiýa 
okadylar. 

Hýubert Hamfri adyndaky maksatnamasy-da 
Türkmenistandan orta derejeli professionallary dereje 
bermeýän bir ýyllyk okuw we hünäri boýunça tejribe 
geçmek üçin ABŞ-a getirýär. «Tomusky we gyşky 
Amerikany öwreniş institutlary» atly maksatnamanyň 
çäginde bolsa mugallymlar, lektorlar, akademikler we 
dürli pudaklarda işleýän professionallar üçin ABŞ-da 
dürli temalar boýunça alty aýlyk seminarlar geçirilýär. 
 

 
Fulbraýt maksatnamasyna 2002-nji ýylda Türkmenistandan 
gatnaşan Aýsoltan Bazarowa we Maýa Sarrykowa 1945-nji 
ýylda bu maksatnamany döreden senator J. Wilýam Fulbraýtyň 
aýaly hanym Fulbraýt bilen. 

ROŽDESTWO WE TÄZE ÝYL

 
Türkmen uçurymlary gyrgyz ýoldaşlary bilen birlikde ýetimler barada alada edýärler 

 
Dekabr aýynyň 28-ne Bişkek şäherinde ýerleşýän 

Merkezi Aziýa Amerikan Uniwersitetinde (MAAU) okaýan 
türkmenistanly uçurymlar ýerli ýetimler öýündäki kiçijik 
çagalar bilen täze ýyl baýramçylygyny bellediler. Orta 
mekdep okuwçylary üçin niýetlenen (FLEX) 
maksatnamanyň uçurymy, daşoguzly Annagül Ýaryýewa 
we maryly Wladimir Inozemsew talyp maksatnamasynyň 
birnäçe gyrgyz uçurymlary bilen birlikde Bişkek şäheriniň 
eteginde ýerleşýän zehin taýdan kemisli çagalar üçin 
“Krasnoreçenskaýa” ýetimler öýünde täze ýyl oýnuny 
geçirdiler. 

Bu tomaşa gatnaşmak üçin gelen 5-15 ýaş 
aralygyndaky 100-den gowrak çaga ýetimler öýüniň sport 
zalyny doldurdy. Adaty utanjaňlyklaryna garamazdan, 
ýetim çagalar derrew tomaşa gümra bolup, tä oýun 
tamamlanýança, haýran galmaly derejede hyjuw we 
işeňňirliklerini gowşatmadylar. Bezemen geýnen çagalar 
 

 Annagül Ýaryýewa (çepde) “Krasnoreçenskaýa” ýetimler 
öýünde gyrgyz uçurymlary we çagalar bilen. 

Aýz Babany we beýleki erteki gahrymanlarynyň daşyny 
gallap, oýun oýnamaga, goşgy okamaga, aýdym aýdyp, 
tans edip şatlanmaga meýillidiklerini bildirdiler. 
Tomaşanyň ahyrynda şadyýan çagalar täze ýyl 
sowgatlaryny aldylar. 

Ýetim çagalar gaýdyp barýan uçurymlar bilen: “Ýene-de 
gelip duruň!” diýen sözler bilen hoşlaşdylar. Bu sözler 
uçurymlar üçin görkezen tomaşalaryna berlen iň ýokary 
bahady. 

Bu wakadan iki hepde öň uçurymlar baýramçylyk 
lybaslaryny tikdirmek we ýetimler üçin sowgat satyn alyp 
taýýarlamak üçin firmalara ýüz tutup başladylar. 
Bişkekdäki uçurymlaryň köpüsi Gyrgyzstandaky dürli 
ýetimler öýündäki çagalara kömek etmek maksady bilen 
geýim, oýnawaç, şeýle hem, pul serişdesini ýygnamak 
işini alyp bardylar. 

FLEX maksatnamasyna gatnaşan 15-e golaý 
türkmenistanly uçurym bakalawrlyk derejesini alamak üçin 
2003-nji ýylda Merkezi Aziýa Amerikan Uniwersitetinde 
(MAAU) okuwa başlady. MAAU ABŞ-nyň hökümeti 
tarapyndan maliýeleşdirilýän alyş-çalyş 
maksatnamalarynyň uçurymlarynyň ençemesini özünde 
jemleýän, diňe bir Merkezi Aziýada däl, eýsem, GDA 
sebiti boýunça iň uly uniwersitetleriň biridir. Şonuň üçin-
de, türkmenistanly FLEX uçurymlary Gyrgyzstandaky uly 
hem dostlukly uçurymlar maşgalasyna ýüzugra goşulyşyp 
gitdiler. 

Türkmenistanly uçurymlar Gyrgyzstanyň bu we beýleki 
ýetimler öýüne gatnap, ol ýerdäki çagalar üçin tomaşalar 
guramaklaryny dowam etdirerler. “Gyrgyz bolsak-da, 
türkmen bolsak-da, biz, uçurymlar daş-töweregimizdäki 
adamlar üçin bähbitli işleri etmek bilen öz ýaşaýan 
jemgyýetimizi özgertmek ruhuna ýugrulandyrys” diýip, 
Annagül Ýaryýewa ilçihana ýollan hatynda ýazypdyr.  
 
(Bu makala Annagül Ýaryýewanyň goşandy bilen ýazyldy) 

 
 

Baýram bosagasynda uçurymlar “tegelek stola” we şatlykly agşama gatnaşýarlar 
 

Roždestwo we Täze Ýyl baýramynyň bosagasynda 
baýramçylyk ruhuny goldamak maksady bilen 
ilçihananyň medeni çäreler bölüminiň başlygy Natali 
Aşton we uçurymlar utgaşdyryjysy Dinara Mätkerimowa 
alyş-çalyş maksatnamalarynyň uçurymlary, şeýle hem 
ýerli jemgyýet wekilleri bilen “tegelek stol” geçirdiler. Bu 
ýerde dünýäniň dürli künjeginde Roždestwo 
baýramçylygynyň geçirilişi we Täze Ýylyň bellenişi 
barada gyzgyn çekişme bolup geçdi. Uçurymlar bu 
baýramlary Amerikada belleýişlerini ýatlamak bilen 
amerikan we türkmen medeniýeti arasyndaky 
meňzeşliklerdir aýratynlyklar barada sözhbet etdiler. 
Söhbetdeşligiň ahyrynda uçurymlaryň ählisi-de bir pikiri 
beýan etdi: däp-dessurlar, baýramçylyk seneleri 
tapawutlanýan-da bolsa, esasy zat, ýagny toý ruhy ähli 
ýerde üýtgewsiz galýar. 

Mundan soň 29-njy dekabrda uçurymlar utgaşdyryjysy 

«Gelejekki ýolbaşçylar» (FLEX), «Häzirki döwür 
meseleleri» (CI), «Regional Alymlar» (RSEP) we Maski 
adyndaky alyş-çalyş maksatnamalarynyň uçurymlary 
üçin resmi bolmadyk nahar we kegelban oýnuny öz içine 
alýan şatlyk agşamyny geçirdiler. Alyş-çalyş 
maksatnamalaryna wepalylygy we olary goramak hem 
durmuşa geçirmek ugrunda çeken janaýamazakly 
zähmeti, şeýle hem türkmenistanly uçurymlarynyň 
jemgyýetini ösdürmäge goşan goşandy üçin otuz 
uçurym sylaga mynasyp boldy. Gyş kanikulyna öýlerine 
gelen köpsanly alyş-çalyş maksatnamasynyň 
okuwçylarynyň goşulmagy bilen bu çäre dostlaryň 
duşuşyk agşamyna öwrüldi. Bu agşama gatnaşanlar 
Angliýada, Iordaniýada, Gazagystanda we 
Gyrgyzstanda işläp hem okap ýören kärdeşleriniň we 
ýoldaşlarynyň başdan geçirenlerini uly gyzyklanma bilen 
diňlediler.  

UÇURYMLAR INTERNETDE

 
Uçurym websaýtda türkmen ýazyjysyna 

hormatyny beýan edýär 
 

Dekabr aýynyň 18-de Aýna Kekilowa (SABIT 99, CI 00) 
Aşgabatdaky Uçurymlaryň Serişdeler merkezinde atasy 
Aman Kekilowa bagyşlap, websaýt döretdi. Aman Kekilow 
diňe bir iň meşhur häzirki döwür türkmen ýazyjy-
şahyrlarynyň biri hökmünde däl, eýsem dilçi alym 
hökmünde-de giňden tanalýar. Ol 1974-nji ýylda 
dünýäden ötüpdir. Aýna atasynyň terjimehalyny, 
eserleriniň beýanyny we ylmy işleriniň sanawyny ulanmak 
bilen iňlis hem rus dilli ilkinji saýty 
(www.iatp.edu.tm/akekilov) döretmegi maksat edinipdir. 
Bu saýty döretmekde Aýna IATP maksatnamasynyň 4 
sagatlyk web-dizaýn kursunda alan bilimlerinden 
peýdalanypdyr.  

Onuň özi barada rezýumesini, proýektleri, neşirleri we 
maşgala surat galereýasyny özünde jemleýän, 
www.iatp.edu.tm/ayna adresinde ýerleşýän saýty gürrüň 
berýär. Ol özi üçin näme edip bilenini görenden soň, 
atasy üçin ýadygärlik döretmek ukybynyň bardygyna göz 
ýetiripdir. 

FLEX uçurymy Türkmenistanyň energiýa 
baýlyklary barada ylmy derňew geçirýär 

 
Dekabryň 18-de FLEX maksatnamasynyň 2003-nji ýyl 

uçurymy Arslan Penjiýew Aşgabatdaky Uçurymlaryň 
serişdeler merkezinde Türkmenistanyň energiýa baýlyklary 
barada özüniň ilkinji saýtyny döretdi. Arslan serişdeler 
merkezine ýaňyrak gatnap başlan täze uçurym. IATP 
maksatnamasynyň websaýt döretmek we öwretmek 
boýunça utgaşdyryjysy Zuhrab Abdyllaýewiň kömegi bilen 
işe girişip, Arslan www.iatp.edu.tm/tenergy saýtyny döretdi. 
Bu saýtda gün energiýasy, biomassalar energiýasy, 
kompleks resurslar we bilermenleriň gelen netijeleri 
ýerleşdirilendir. Bu maglumatlaryň aglabasy onuň 
kakasynyň ýazan ylmy işlerinden alnypdyr. Onuň kakasy, 
oba-hojalyk we tehnika ylymlarynyň doktory, professor 
Ahmet Penjiýew Türkmenistanyň Çöller Institutynda işleýär. 
Ol çöl tehnologiýasy boýunça geçirilen halkara 
konferensiýalaryň bäşisine gatnaşypdyr. Jenap Penjiýewiň 
makalalary “Çöl tehnologiýasy” žurnalynda we 
Germaniýanyň “Sigma” žurnalynda neşir edilipdir. Arslan 
bu websaýtyň kakasyna dünýäniň dürli künjegindäki 
alymlar bilen täze gatnaşyk açmaga ýardam eder diýip 
umyt edýär. 
 

KOHRAN ADYNDAKY MAKSATNAMA 
 
ABŞ-nyň Oba hojalyk Departamenti we ABŞ-nyň Türkmenistandaky Ilçihanasy 2004-nji ýyl 

üçin Koçran adyndaky maksatnamasyny yglan edýär. ABŞ-nyň Oba hojalyk Departamenti 
tarapyndan maliýeleşdirilýän bu maksatnama döwlet hem hususy sektora degişli bolan oba
hojalyk hünärmenlerine ABŞ-da iki hepdelik okuw maksatnamasyny hödürleýär. 

 
Bu maksatnamanyň Türkmenistanda işläp başlan ýyly bolan 1993-nji ýyldan bäri 100-den 

gowrak türkmen hünärmeni ösümlik goragy, mal saglygy, suwaryş usuly we agrobizness
marketiň meselelerini içine almak bilen oba hojalygynyň dürli ugurlary boýunça ABŞ-da okuw 
geçdi. 

 
Okuwa kabul edişlik anketa maglumatlary we söhbetdeşlik esasynda bäsleşikli amala

aşyrylýar. Söhbetdeşlige diňe iň mynasyp kandidatlar çagyryljakdyr. Ahyrky karar Kohran
maksatnamasynyň Waşingtondaky edarsynda kabul edilýär. 

 
Bu maksatnama gatnaşmak üçin arzalary ABŞ-nyň Aşgabatdaky Ilçihanasyndan alyp 

bilersiňiz. Ilçihananyň adresi: Puşkin köçesiniň 9-njy jajy, telefon: 35-00-45; 39-87-60. Arzalar 
2004-nji ýylyň 13-nji fewralyna çenli kabul edilýär. 

http://www.iatp.edu.tm/akekilov
http://www.iatp.edu.tm/ayna
http://www.iatp.edu.tm/tenergy

